
Қазақстан Республикасының Бірінші Президенті күніне арналған «Сейфуллин оқулары – 9: жоғарғы
білім және ғылым дамуындағы жаңа бағыт» атты Республикалық ғылыми-теориялық конференция
материалдары = Материалы Республиканской научно- теоретической конференции «Сейфуллинские
чтения – 9: новый вектор развития высшего образования и науки» посвященная дню Первого
Президента Республики Казахстан. – 2013. – Т.1, ч.2 – Б. 201-203

«АКА» ШАРУАҚОЖАЛЫҒЫНДАҒЫ ЕТТІ ІРІҚАРА МАЛДАРЫНЫҢ
ӨНІМДІЛІКЕРЕКШЕЛІКТЕРІ

Қажғалие Н.Ж., Құлмағамбетов Т.И.

Селекционерлер жұмысының басты бағыттарының бірі отандық етті ірі
қара малына әлемнің ең үздік генетикалық қорларын пайдалану арқылы
жетілдіру болып отыр. Бұрын бұл жұмыстар импорттық бұқаларды немесе
олардың ұрығын пайдалану арқылы шектеліп, он жылдап созылатын. Бүгінгі
күні ҚР АШМ бұл үдерісті қарқындату мақсатында АҚШ, Канада, Австрали
және Франция елдерінен етті ірі қара малының 15 мың бастан астам ангус,
семинтал, герефорд және обрак малын Қазақстанға әкелді, оның ішінде 6088 бас
ангус және 347 бас обрак малы Ақмола облысының шаруа қожалықтарына
орналастырылды.

Көптеген авторлар, абердин-ангусетті ірі қара малының жоғары жерсіну
қабілеттілігімен ерекшеленетінін, бірақ оларды климат жағдайы бөлек басқа
елдерге тасымалдау кезінде сыртқы ортаның негативті ықпалына ұшырайтынын
айтады.

Шетелден әкелінген етті ірі қара малдарын жерсіндіріп, тұқымдылық және
өнімділік сапасын жетілдіру мақсатында ат салысып келе жатқан асыл тұқымды
шаруа қожалықтарының бірі «АКА» ЖШС. Бүгінгі таңда шаруашылықта етті
бағыттағы малдың үш тұқымы асылдандырылуда, олар: герефорд, аулиекөл
және абердин-ангус тұқымдарының малы. Аталмыш тұқымдар бойынша мал
басының құрылымы 1 кестеде берілген.

1 кесте – «АКА» шаруа қожалығындағы мал санының табындық құрылымы
№ Мал топтары Етті бағыттағы тұқым малы

Аулиекөл ангус герефорд
1 Барлық мал, бас 480 825 440
2 оның ішінде:
3 Аталық бұқа 6 8 6
4 Сиыр 195 477 278
5 2012 жылғы жас

төл
134 186 99

6 2013 жылғы жас
төл

88 154 57

7 Өгіз 68 - -

Кестеде көріп отырғандай жалпы мал санының ішінде үлес салмағы
жоғары ангус тұқымының малы - 825 бас немесе 47%.



"АКА" асыл тұқымды шаруа қожалығында барлық мал таза тұқымды
асылдандырылып жетілдірілуде.Бүгінгі таңда, «АКА» ЖШС-ғы етті мал
табынындағы барлық мал таза тұқымды.

Малдың түрлі белгілеріне баға беру нәтижесінде жиынтық класы
анықталады, ол табынның сапалық құрамының көрсеткіші. Іріленген зауыттық
типінің жоғары класты тұқымдық бұқаларын тиімді пайдалану нәтижесінде
табынның сапалық құрамы артып келеді (2кесте).

2 кесте -Табынныңкластық құрамы
Класс Аулиекөл Ангус Герефорд

бас % бас % бас %

Барлық малЭлита - рекорд 164 34,1 291 35,3 168 38,3
Элита 285 59,4 380 46,1 212 48,3
Iкласс 31 6,4 153 18,6 59 13,4
II-ші клас - -

СиырларЭлита - рекорд 66 33,9 166 34,9 154 55,6
Элита 117 59,9 267 56,0 106 38,3
Iкласс 12 6,2 46 9,6 15 5,5
II– ші класс - -
Класқа ілікпегендер - - - - - -

Шаруашылықтағы етті ірі қара малының кластық көрсеткіштері олардың
сапаларының айтарлықтай екенін көрсетеді. Жалпы шаруашылықтағы үш тұқым
малының  34,1-38,3%- элита-рекорд, 46,1-59,4% - элита, 6,4-18,6% - І класс
деңгейінде болды. Барлық мал І класс талабына сай. Бұл көрсеткіштер табындағы
сиырлар сапасының жерсіну жағдайына қарамастан әлі де жоғары екенін
айқындайды.

«АКА» шаруа қожалығындағы табынын асылдандыруда, қолданылып
жүрген асыл тұқымды өндіргіш бұқалардың барлығы (100,0 %) элита-рекорд
класының талаптарына сай келеді. Өз төлімен өсіруде элита-рекорд класының
таза тұқымды аталық бұқалары кеңінен пайдаланылады.

Табындағы сиырлардың орташа сүттілігі шаруашылық бойынша бірінші
бұзаулағанда 167,6 кг немесе 11,7%, екінші бұзаулағанда-175,2 кг немесе 11,5%,
үш және оданда көп бұзаулағанда 185,8 кт немесе 12,6 пайызға тұқым
стандартынан жоғары болды. Бұл етті ірі қара малы сиырларының сүттілігінің
әліде генетикалық мүмкіншіліктерінің сарқылмағанын көрсетеді (3 кесте).



3 кесте - "АКА" шаруа қожалығындағы сиырларының сүттілігі, кг

Көрсеткіш Тұқымдар
Аулиекөл Ангус Герефорд

Бір бұзаулағаныСиырлар саны, бас 66 92 52
Сүттілігі, кг 174,5±4,3 170,9±4,7 183,2±3,8

Екі бұзаулағаныСиырлар саны, бас 62 385 75
Сүттілігі, кг 181,2±3,7 174,6±3,8 192,5±5,1
Үш жөне оданда көп
бүзаулағаныСиырлар саны, бас 67 - 151
Сүттілігі, кг 190,3±4,4 - 205,0±3,8

Сиырлардың сүттілігі алты айлық бұзауының салмағы бойынша
анықтағанымызда төменгі сүттілік мөлшері ангус сиыры малында анықталды,
яғни бір бұзаулағанда 170,9 кг, екі бұзаулағанда 174,6 кг. Бірақ, ангус
тұқымының табындағы бір бұзаулаған 13 сиырдың сүттілігі-188,5 кг, екі
бұзаулаған 30 сиырдың сүттілігі-194 кг-ға жетті. Бұл элита-рекорд класының
талаптарынан тиісінше-8,9; 6,0 пайызға жоғары.

Жоғарыда келтірілген шаруашылықтың мәліметтерін қорыта келе
шетелден әкелінген ангус етті ірі қара малының жерсіну жағдайын, тұқымдылық
және өнімділік сапасын жетілдіру жолдарын қарастырып, кешенді селекциялық
әдістермен асылдандыру жұмыстарын дұрыс ұйымдастыру қажет.


